
Wozjewjenja na 4. póstnej njedźeli (10.03.2024) 

1. Wšitcy wěriwi su na póstne prědowanja štwórtk w Zdźěri a njedźelu w Radworju 
wutrobnje přeprošeni, wosebje tež wšitcy mužojo, kotřiž chcedźa jako křižerjo 
jutrowne poselstwo wozjewjeć. Póstne prědowanje a křižowy puć w němskej rěči 
stej srjedu, 13. měrca we 18.30 hodź. w Radworju. Prěduje knjez farar dr. Michael 
Kleiner ze Smochćic.  
 

2. Žona z wosady da swojeho choreho mandźelskeho Njeswačanskej maćeri Božej a 
zbóžnemu kapłanej Alojsej lubić a prosy wo wustrowjenje a wěriwych wo zastupny 
paćer. (Modlitwa čo.: 3/16, str.: 41; „Wótče naš“ a „Strowa sy, Marija“) 
 

3. Dźensa je w Zdźěri w 15.00 hodź modlerska hodźina před wustajenym 
Najswjećišim. Modlerska hodźina je w serbskej a němskej rěči. Wšitcy wosadni su 
wutrobnje přeprošeni. W 16.00 hodź. je zakónčacy nyšpor z eucharistiskim 
požohnowanjom. Prošu wobdźělće so w bohatej ličbje.   
 

4. Boža mša, kotraž so w interneće na You Tube přenjese je dźensa w 9.00 hodź. z 
Chrósćic. Link za sćěhowanje Božeje mšě je: 
https://youtube.com/live/8wABznO8f0w?feature=share 

5. Wšitkich wosadnych w starobje 60 plus přeprošamy srjedu, 13. měrca we 8.00 hodź. 
na Božu mšu a po tym k zhromadnej snědani na faru. Sćěhuje přednošk knjeza 
fararja dr. B. Dittricha wo temje: “Do kotreho Boha wěrja křesćenjo”. 
 

6. Přeprošamy wšitkich, kotřiž su na wozrodźenju bratstwa swjateho róžowca 
zajimowani, na zetkanje a rozmyslowanje pjatk wječor po Božej mši na faru. 
 

7. Prěnjowoprawjenska wučba je prawidłownje. 
 

8. Dźěćace kemše su štwórtk w 15.00 hodź. 
 

9. Ministrantska hodźina w Radworju je pjatk w 17.00 hodź. 
 

10. Wosebje wutrobnje přeprošamy tež wšitke dźěći na modlenje křižoweho puća 
wutoru a njedźelu w Radworju a srjedu w Zdźěri.  
 

11. Putnikowanje swójbow do Róžanta budźe přichodnu njedźelu, 17. měrca 
2024. Boža mša swjeći so w 9.00 hodź. w swjatnicy. Radworski procesion zetka so 
8.00 hodź. w Sernjanach.  
 

12. Swójbny kružk přeprošuje wutrobnje na dźěćacy křižowy puć, kotryž budźe 
sobotu, 23.03.2024. Zetkamy so w 15.00 hodź. w Bronju na nawsy. Přinjesće sebi 
prošu wosadnik sobu. Wjeselimy so přez bohate wobdźělenje!  
Tohorunja sobotu je w Zdźěri křižowy puć za dźěći w němskej rěči. Započatk  je we 
18.00 hodź. w hrodźe. Wšitke dźěći, wosebje prěnjowoprawjenske, su wutrobnje 
přeprošene. Tež starši su rady witani. Ke křižowemu njech přinjesu   dźěći prošu 
póstny wopor sobu. Za to su zady na blidu lutowarnički přihotowane. 
 
 
 

https://youtube.com/live/8wABznO8f0w?feature=share


13. Přiležnosć k swjatej spowědźi w tutym tydźenju je : 
štwórtk   w Zdźěri po kemšach    (farar W. Sćapan) 
pjatk   wot 18.30 - 18.55 hodź.    (farar Jakubaš) 
sobotu  wot 14.30 - 15.30 hodź. (za dźěći a ministrantow)  

(farar Jakubaš) 
njedźelu  po nyšporje      (farar G. Nawka) 
Plan swjatych spowědźow do jutrow je wupowěsnjeny a w interneće wozjewjeny. 
Dźěći njech tež zhromadnje ze staršimi spowědne poskitki do jutrow wužija, zo móhli 
z Bohom wujednani swjedźeń Jězusoweho zmortwychstanjenja swjećić. 
 

14. W Róžeńće su wjacore přiležnosće k swjatej spowědźi do jutrow z wjacorymi 
spowědnikami. Plan je w Katolskim Posole wotćišćany. 
 

15. Zběrka přichodnu njedźelu při durjach je postajena za pomocny skutk 
“MISEREOR”. Je to póstna jałmožna. Wotpowědne wobalki su wupołožene. 
Prosymy wo waše šćedriwe dary. 
 

16. Lětuši póstny wopor młodźiny je postajeny jako pomoc maćerjam a dźěćom w 
nuzy. Listowe wobalki su wupołožene. 
 

17. Wšitcy młodostni su sobotu w 21.00 hodź. na nócne modlenje dekanatneje 
młodźiny do Baćonja přeprošeni.   
 

18.  Srjedu, 20. měrca we 18.00 hodź. přeprošamy wšitkich wosadnych k 
zhromadnemu modlenju swjateho róžowca před swjatymi křižemi w našich wsach.  
 

19. Přehlad wo Božich słužbach w martrownym a jutrownym tydźenju je na 
wuwěšku a w interneće. 
 

20. Jutrowne swěčki so zady na blidku poskićuja. Wulka swěčka płaći 3,50 € a 
małka swěčka 1,50 €. Prošu tykńće pjenjezy do wopornički při blidźe. W Zdźěri 
dóstanjeće swěčki w kapali.  
 

21. Tež lětsa přeprošamy wšitke družki bołmončku po kemšach na faru. Chcemy 
sej zhromadnje lětni plan nastajić. Kaž přeco změjemy mały přikusk spřihotowany. 
 

22. Na kěrchowomaj stejitaj zaso kontejneraj. Prosymy was, tutej zamołwiće při 
wotrumowanju wašich rowow wužiwać. Do kontejnerow smědźa so jenož wotpadki 
wot rostlinow ćisnyć. 
 

23. Staršich ministrantow prosymy podpisane přenjesenje dohladowanskeje 
winowatosće, za putnikowanje do Roma, na farje wotedać. 
 

24. Pjatk, 08.03. zemrě w starobje 88 lět knjeni Hilža Šołćina, rodź. Hanušec ze 
Zdźěrje. Pusty wječor je štwórtk we 18.00 w cyrkwi w Zdźěri. Chowanje a rekwijem 
budźetej pjatk w 15.00 hodź. R.i.p. 


